	[bookmark: _Hlk120719403][bookmark: _GoBack]ካብ ንቡር ወጻኢ ዝኾኑ ምልክታት ዕሸል
እቲ ዕሸል ክፍጠር ከሎን ዋህዮታት እናተመቓቐሉ ክራብሑ ከለዉን ሳሕቲ ኣብ’ቶም ፈርዒ(ጂን) ዝሓዘሉ ክሮሞዞም ዋህዮ ዘይንቡር ተርእዮ ከጋጥም ይኽእል እዩ።ካብ’ዞም ዘይንቡራት ተርእዮታት ክሮሞዞም እቶም ገሊኦም ኣዝዮም ከበድቲ ወይ ኣስጋእቲ ክኾኑ ከለዉ እቶም ካልኦት ግን ዘየሰክፉ ዳርጋ ዘይረኣዩ እዮም። 
ብምርመራታት KUBን NIPTን ዝፍተሹ ትሪሶሚ 21(ዳውን-ሲንድሮም)፡ ትሪሶሚ 13(ፓታውስ-ሲንድሮም) ከምኡ ድማ ትሪሶሚ 18(ኤድዋርድስ-ሲንድሮም) እዮም።ዘይንቡር ብዝሒ ጾታዊ ክሮሞዞም(ከም ተርነርስ-ሲንድሮም ወይ ክሊነፌልተርስ ሲንድሮም) እንተሎ እዉን ክረአ ይከኣል’ዩ። 
ካብ 100 ዝውለዱ ናጽላታት ካብኣቶም 1 ወይ 2 ከቢድ መጒዳእቲ ኣካል ዘለዎም ኮይኖም ይውለዱ።ገሊኡ ጠንቂ ናይ’ዚ መጒዳእቲ ዘይንብሩ ክሮሞዞም ክኸውን ከሎ መብዛሕቱኡ ግን ኣዝዩ ዝተሓላለኸ ጠንቅታት ኣለዎ።ገሊኦም ካብ’ቶም ዘይንቡራት ወይ መጒዳእትታት ብመርመራ ኡልትራ-ሳውን ክትረኽቦም ትኽእል ኢኻ።ግን እቲ ዝውለድ ናጽላ ምሉእ ብምሉእ ጥዑይ ኮይኑ ክውለድ እዩ ኢሉ ከረጋግጸልካ ዝኽእል ምርመራ የለን። 
ግብራዊ ሓበሬታ
እንተ ደሊኺ ሓደ በጽሒ ቤተሰብኪ ሒዝኪ ክትመጺ ትኽእሊ ኢኺ። ሓደ ሰብ ጥራሕ ግን። 
ኡልትራ-ሳውን ሓደ ረቂቕ ዝኾነ ሕክምናዊ ምርመራ ስለ ዝኾነ ኣቃልቦን ኣተኲሮን ናይ’ቲ መርመራ ዘካይዶ ሓኪም ወይ መዋልዳን ስለ ዝሓትት፡እታ ኣደ ቈልዓ ሒዛ ክትመጽእ የብላን። 
ሕቶታት ምስ ዝህሉ ወይ ኣብ’ቲ ቆጸራ ክምጻእ ምስ ዘይከኣል ናብ’ቲ ፍሉይ ማእከል ክንክን ኣዴታት Specialistmödravården, Falu lasarett በዛ ተሌፎን 023-49 29 44 ካብ ሰኑይ ክሳብ ዓርቢ ኣብ ሰዓታት 08.00-09.00 ኣብ ዘሎ ግዜ ደዊልኪ ሓብሪ።
ምርመራ ዕሸል ብዝምልከት ተወሳኺ ሓበሬታ ምስ ዝድለ ኣብ’ዚ ረአዪ www.1177.se/fosterdiagnostik 

	መብዛሕትኦም ዝውለዱ ቈልዑ ጥዑያት ኮይኖም እዮም ዝውለዱ።ግን ካብ ሚእቲ ኣብ ኣስታት ክልተ ቈልዑ ገለ ዓይነት ዘይንብሩ ተርእዮ የጋጥም እዩ።ገሊኦም ሕማማትን ዘይንቡራት ተርእዮታትን ብምርመራ ዕሸል ገይርካ ክትረኽቦም ትኽእል ኢኻ። 
ማእከል ክንክን-ጥዕና ኣዴታት ነቶም ወለዲ ክኾኑ ዝዳለዉ ዘለዉ ምርመራ ዕሸል ዝምልከት ሓበሬታ ይምጥወሎም እዩ። ኲሎም እዞም ዝወሃቡ ምርመራታት ወለንታውን ካብ ክፍሊት ነጻን እዮም። ምርመራ ዕሸል ክትገብርን ከይትገብርን ትውስኒ ንስኺ ነፍሰ-ጾር ባዕልኺ ኢኺ።
ኲለን ነፍሰጾራት ምርመራ ዕሸል ክገብራ ይፍቀደለን እዩ። ገሊኡ ተሪፉ ዘሎ ምርመራታት ከኣ ኣብ ፍሉይ ኲነታት ይፍቀድ። 

ኡልትራ-ሳውንድ
ኲለን ነፍሰጾራት ክልተ ምርመራታት ክገብራ ይሕተታ እየን።እቲ ቐዳማይ ኣብ ሳምንቲ ጥንሲ 13-15 ዝወሃብ ኮይኑ እቲ ካልኣይ ከኣ ኣብ ሳምንቲ 18-20 ይወሃብ። እቲ ምርመራ ኡልትራ-ሳውን ኣብ ፋሉን ወይ ሞራ ዝወሃብ ኮይኑ ናይ’ዞም ዝስዕቡ መልሲ ድማ ክህብ ይኽእል፤ 
· እቲ ኣብ ከብዲ ኣደ ዘሎ ዕሸል ሓደ ድዩ ወይ’ሲ ካብ ሓደ ንላዕሊ
· ክንደይ ዝኣክል ማይ-ዕሸል(ኣምኒዮቲክ ፍሉድ) ከም ዘሎ
· እቲ ጥንሲ ክንደይ እዋን ከም ዝገበረ
· ሕርሲ ከጋጥም ትጽቢት ዝግበረሉ እለት መዓስ ምዃኑ 
· እታ መድሓንቲ ኣበየናይ ቦታን ከመይ ትሰርሕን ከም ዘላ
· እቲ ዕሸል ገለ ዓይነት መጒዳእቲ እንተለዎ 
· እቲ ዕሸል ከመይ ይዓቢ ከም ዘሎ
ገለ ካብ ንቡር ወጻኢ ነገር ምስ ዝርከብ፡ ተወሳኺ ምርመራ ንኽግበርን ሓበሬታ ንኽወሃብን ምስ ሓኪም ርክብ ንኽካየድ ትሕተቱ። 
ኣብ ክንዲ እቲ ብኣጋኡ ዝግበር ኣልትራ-ሳውንድ፡ ዘይንብሩ ክሮሞዞም ኣሎን ዘየሎን ንምፍላጥ ዝግበር ኡልትራ-ሳውንድን ናይ ደም ምርመራን ዝሓዘለ ምርምራ KUB ክምረጽ ይከኣል እዩ። 
ናይ ዘይንቡር ክሮሞዞም ምርምራ
KUB – ዝተወሃደ ምርምራ ኡልትራ-ሳውንድን ደምን 
ምርመራ KUB እቲ ዕሸል ካብ’ቶም ዝውቱራት ዝኮኑ ዘይንቡር ክሮሞዞም ኽልዎ ዘሎ ተኽእሎ ክንደይ ምዃኑ ዝቕምር ተኽእሎኣዊ ምርመራ እዩ።እዚ ናይ KUB ምርመራ ኣብ መንጎ ሳምንቲ ጥንሲ 11ን 13ን ክውሰድ ይከኣል። ምርመራ KUB ዝኾነ ይኹን ርግጸኛ መልሲ ኣይህብን እዩ። ምርመራ KUB ዝካየድ ናይ ኣደ መርመራ ደም ድሕሪ ምውሳድን ድሕሪኡ ነቲ ዝተረኽበ ውጽኢት ደም ምስ’ቲ ብኡልትራ-ሳውንድ ብዝግበር ፍሉይ ዓቐን ናይ’ቲ ዕሸል ወተግ ብምጽምባር እዩ። 

	
	
	እዚ ናይ ዘይንቡር ክሮሞዞም ተኽእሎ ካብ 200 ትሕቲ 1 እንተ ኾይኑ፡ ትሑት ስለ ዝሕሰብ ተወሳኺ ምርመራ ኣይግበርን።  እቲ ተኽእሎ ልዑል እዩ ምስ ዝበሃል ግን ዝያዳ ንጹር መልሲ ንምርካ ተወሰኽቲ ምርመራታት ክካየዱ ትሕተቱ።  

NIPT – ዘይጓዳእ ምርመራ ቅድመ ሕርሲ
እቲ ብምርምራ KUB ዝተረኽበ ውጽኢት ማእከላይ ኮይኑ ምስ ዝርከብ ምርመራ NIPT ይወሃብ። ምርመራ NIPT ክምረጽ ኣይከኣልን እዩ እንታይ ደኣ መጀመርያ ምርመራ KUB ክግበር ኣለዎ።ምርመራ NIPT ኣተኣማማኒ ኣይኮነን ተባሂሉ ዝውሰደሉ ኲነታት ኣሎ።ንኣብነት እታ ኣደ ማናቱ ወይ ብዙሕ ዝሚዛኑ ዕሸል ምስ ትሕዝ።

ኣብ NIPT ካብ ኢድ ኣደ ናይ ደም ምርመራ ይውሰድ።
ምርመራ NIPT እቲ ዕሸል ዘይንቡር ክሮሞዞም ከም ዘይብሉ ምስ ዘመልክት ኣዝዩ ዘተኣማምን እዩ።እቲ ዕሸል ዘይንቡር ክሮሞዞም ከም ዘለዎ ምስ ዘመልክት ግን እቲ ተኣማምነቱ ሒደት ስለ ዝኾነ ዘተኣማምን መልሲ ንምርካብ ካብ ማይ-ዕሸል(ኣምኒዮቲክ ፍሉድ) ወይ መድሓንቲ ተወሳኺ ምርመራ የድሊ። 

መርመራ ማይ-ዕሸል(ኣምኒዮቲክ ፍሉድ) ዶ ወይ’ሲ መርመራ መድሓንቲ
እቲ ዕሸል ዘይንቡር ክሮሞዞም ከም ዘለዎ ንምፍላጥ ካብ ማይ-ዕሸል(ኣምኒዮቲክ ፍሉድ) ወይ መድሓንቲ ዝውሰድ ምርመራ ዝያዳ ርግጸኛ መልሲ ስለ ዝህብ እዞም ዝስዕቡ ምስ ዘጋጥሙ እዚ ምርመራ ይወሃብ፤
· KUB ዝለዓለ ተኽእሎ ናይ ዘይንቡር ክሮሞዞም ከም ዘሎ ምስ ዘመልክት 
· NIPT ተኽእሎ ናይ ዘይንቡር ክሮሞዞም ከም ዘሎ ምስ ዘመልክት  
· ሓደ ካብ’ቶም ወለዲ ዘይንቡር ፈርዒ ንኽወርስ ስግኣት ወይ ዝምባለ ምስ ዝህሉ 
· ምርመራ ኡልትራ-ሳውንድ ዘይንቡር ምልክት ምስ ዘርእይ 

ምርመራ ማይ-ዕሸል(ኣምኒዮቲክ ፍሉድ) ቀልጢፉ እንተ ተባሂሉ ኣብ መበል 15 ሳምንቲ ጥንሲ ኣብ ፋሉን ይካየድ።ምርመራ መድሓንቲ ድማ ካብ መበል 15 ሳምንቲ ጥንሲ ኣትሒዙ ኣብ ኡፕሳላ ይካየድ።  
እዚ ምርመራ ዝፍጸም ሓንቲ ኣዝያ ቀጣን መርፍእ ኣብ ከብዲ ናይ’ታ ነፍሰጾር ብምውጋእ ሒደት ካብ’ቲ ማይ-ዕሸል ወይ ናይ መድሓንቲ ኣካሊት ቅምሶ ብምውሳድ እዩ። እዚ ዓይነት ምርመራ ዕሸል ክኸደካ ሒደት ስግኣት ኣለዎ። 
ካብ 200 ዝካየዱ ምርመራታት ካብ 1 ዝወሓደ ስግኣት ናይ ምኻድ ዕሸል ኣሎ።
ኣየናይ ዓይነት ምርመራ ዘይንቡር ክሮሞዞም ከም ዝካየድ ዝውስን እቲ ሓኪም እዩ። 
ኣብ ገሊኡ ኲነታት ነቶም ኲሎም ክሮሞዞም ናይ’ቲ ዕሸል ምርመራ ይካየደሎም እዩ። እቲ ዕሸል ረኽሲ ኣለዎ ዝብል ጥርጣረ እንተ’ሎ ነቲ ቅምሶ ማይ-ዕሸል ትምርምሮ ኢኻ። 

